
					Prawfddarllenwyd y dudalen hon
	
"Rhwym yn gain, drwy firain foes,

"Dy araul gerbyd eirioes;

"Na hir aros, dos liw dydd,

"O'r bryniawg fanawg fynydd

"I fro îs, a gwna frysiaw

"Trwy'r glyn, fel na'th rwystro'r gwlaw. "



Y santaidd Elias yntau—'n rymus

A rwymodd ei lwynau;

Hyd serthawg, lithrawg lethrau—prysurodd,

Do, fe redodd yn llawn da fwriadau.



A llaw Duw mâd, Ceidwad cu,

Yn wyrthiawl oedd i'w nerthu;

Y gwr ffel, cry' gorffolaeth,

I Jesreel cyn nos yr aeth.



Yr enyd, a'r awr hono—y nefoedd

Gan nifwl wnai dduo,

Yn ffraw dechreuodd wlawio—a'r tir cras,

A gloyw—wawr addas, gai'i ail ireiddio.












AHAB A JEZEBEL




	
AHAB, chwibanfab ynfyd—noeth rwygwr,

Wnaeth ddrygan dychrynllyd;

Cofir ei wraig ddrwg hefyd,

Jezebel, tra oes y byd.



Ymwerthu o'u bodd, a 'mroddi—wnaethant,

I wneuthur drygioni;

Merch diafol hudol oedd hi,

A bleiddes heb ail iddi.

